
«Normalak garela
esatea geure buruari
tiro bat botatzea da»

Joseba Gabilondo Literatur kritikaria

Saizarbitoria eta
‘Martutene’ eleberriari
buruzko azterketa luzea
plazaratu du Euskal
Herriko
Unibertsitatearen bidez

2% FELIX IBARGUTXI

DONOSTIA, Joseba Gabilondok
(Urretxu, 1963) Ramon Saizarbito-
riaren -eta bereziki haren ‘Martu-
tene’-ren- gaineko liburua plaza-
ratu du: ‘New York-Martutene:
euskal postnazionalismoaren uto-
piaz eta globalizazio neoliberalaren
krisiaz’ (Euskal Herriko Unibertsi-
tatearen ‘Euskal Literatura Saila’).
Estatu Batuetako zenbait unibertsi-
tate korritu ostean, orain Michigan
State Universityn ari da lanean. Ira-
kasle ez ezik literatur kritikaria bada,
eta 2006an ikerketa hau plazaratu-

NEW YORK-
MARTUTENE
JOSEBA GABILONDO

Argitaletxea: Euskal
Herriko Unibertsitatea.
Bilduma: Euskal
Literatura Saila.
Orrialdeak: 203.

takoa: ‘Nazioaren hondarrak: Euskal
literatura garaikidearen historia post-
nazional baterako hastapenak’. Do-
nostiara etorri denez doktore-tesi
bateko epaimahaian egoteko, bera-
rekin egoteko aukera izan dugu.

- Plazaratu duzun liburu honen
azalean Dorre Bikiak eta Saizarbi-
toria azaltzen dira.

- Hau da argazki bakarra, nik eza-
gutzen dudana, non Askatasunaren
Estatua eta Dorre Bikiak ada erdi era-
zuzita, ketan, azaltzen diren. Hor
Estatu Batuetako historia labur-
biltzen da. Bata zen ongi etorria ema-
teko estatua. Eta besteak, zenbait
jende ongi etorria izan ez den sin-
boloa. Gaur egun beste kontrol bat
dago Estatu Batuetan, beste jarrera
bat kanpotarrarekiko. Titulua horre-
gatik da norantza bakarrekoa. Titu-
lua ez da ‘Martutene-New-York-Mar-
tutene’. Uribek ondo ulertu zuen

globalizazioa nondik nora doan eta
nola artikulatu behar den. Baina Uri-
bek 2008an idatzi zuen nobela hori,
hain zuzen ere Dorre Bikien aten-
tatua berri samarra zenean eta Wall
Streeteko krisiak beste gotorkeria,
ekonomikoa, oraindik eragin ez zue-
nean. Globalizazioaren erakagarga-
rritasuna urte horretan amaitu zen.
Saizarbitoriak oso garbiutzi duena
da, gure globalizazioak Martutenen
hasi behar duela eta bertan bukatu,
lokala beharko duela izan, New Yor-
kera joanez onartuak eta globalak
bihurtuko garen iruzurrik gabe. New
York, gehienez ere, erakarri egin de-
zakezu Euskal Herrira. Hori posizio-
namendu berri bat da. Alegia, Saizar-
bitoriak ez du globalizazioaren ber-
tuteetan sinesten. Esaten du: etorri
nahi badute, etor daitezela, ni ez noa
New Yorkera, hemen konpondu
behar ditugu globalizazioaren ata-
rramenduak.
- Liburuan diozunez, ‘Martutene’
da inoiz idatzi den euskal elebe-
rririk onena.
~ Hori garbi esan behar da. Onena
da. Punto. Esaten dute kritikook oso
gauza zailak eta abstraktuak idazten
ditugula, baina sarreran bertan gar-
bi esaten dut onena dela. Nik kali-
tatean ez dut sinesten, arrazoi his-
toriko eta sozial 0so berezi bat-
zuen arabera artikulatzen den
kategoria delako. Beraz, neu-
re burua piska bat traizio-
natuz esaten dut hori. Hala
ere, neure bihotz senti-
bera historiografikoak
esaten dit ‘Peru Abarka’
izango litzatekeela one-
na. Baina hura beste ga-
rai batekoa da.
- Zergatik da onena
‘Martutene’?

- Atxagaren eta Uriberen
esperientziaren ondoren,
badakigu globalizazioak nola

funtzionatzen duen, badaki-
gu globalizazioak euskal kul-

tura eta euskal literatura exoti-
zatu egingo dituela; han zuzenean
sartuz gero, gure historizitatea eta
gure subjektu izate hori galdu egin-
go ditugula. ‘Martutene’, berriz, da

. lehenengo nobela arazo hori ondo

ulertzen duena. Ez dugu esango ele-
berrian zer gertatzen den, baina
pertsonaia amerikar bat azaltzen da
Martutenera. Eta bistari amerikarra-

ren genealogia 0so ezaguna men-
deaz gero Euskal Herrian: kanpotik
datozen euskal exotismo-zaleak.
XIX. mendean, antropologia eta lin-
guistika eratzen direnean, guztiak
etorriko dira EH-ra bisitan: Hum-
boldt, Roca, Retzius... XIX. mendeaz
gero gu beti exotiko izan gara. Eta
joera horrek segi egiten du: Oxfor-
deko irakasle Stephen Oppenhei-
mer-ek esan du britainiarrak euskal-
dunengandik datozela, eta Stanfor-
deko Cavalli-Sforzak antropologoak
ere esaten du gu euskaldunok pre-
historikoak garela, edo prehistoria-
ko migrazio garrantzitsu asko he-
men hasi edo amaitu zirela. XIX.
mendeko burgesia madrildar, frantses
eta biktoriarrak ona etortzeko arra-
zoietako bat (Donostia/Biarritz) gure
‘bereiztasuna’ zen. Oso ondo, baina
ni goizean kafe hartzera jaikitzen
naizenean ez daukat prehistoriaren
zantzurik. Hori dena Saizarbitoriak
oso ondo ulertu du, eta horregatik
sartu du pertsonaia amerikar bat is-
torioan, XIX. mendetik egundaino
etorri zaizkigun bisitalari guzti ho-
riei errepaso oso kritiko bat egiteko.
Beste protagonistek aitorpen asko
egiten dizkiote amerikar horri, geu-
re buruari egingo ez genizkionak,
baina hain zuzen aitorpen horietan
amaitzen da exotismoaren ziklo lu-
Zzea. Atxagak exotizazioa suffitu zuen,
baina baita bere pribilegio guztiak
gozatu ere bai, zeren exotismoa
saltzea beti da negozio on. Saizarbi-
toriak aldiz, exotizaio hori neutra-
lizatu egin du Martutene-n, eta egia
esan maila etikoan ere ez da ibili hor
zehar ‘euskalduntasuna’ saltzen.
Hori Saizarbitoriari beti eskertu eta
azpimarratu behar zaio. Dena den,
exotismoak beti daude inguruan,
amaitezin: gaur egun euskal litera-
turak daukan arriskurik handiene-
takoa da terrorismoaren ‘pornogra-
fia’ egitea, Gatazka exotizatzea.

- Eta hori ere exotizazioa izango
litzateke.

— Bai, esaten dudana da arriskua zera
dela: Gatazkaren historia konplexua
terrorismozko pornografia bihurt-
zea. Irlandako literatura ere aztert-
zen dut liburuan. Hor bada liburu
bat —gazteleraz ‘Los fantasmas de
Belfast’ ipini diote izenburua- Stuart
Nevillerena. Thriller bat da, baina Ir-
landako terrorismoari buruzkoa.

Gure arriskua izango litzateke ho-'

rrelako literatura zuzen-zuzenean
egitea. Saizarbiroriak, aldiz, Gatazka-
ren erroak Gerra Zibileraino hedat-
zea izan- da. Bere eleberrian
ETA/Frankismoa ezin da Gerra Zi-
bilik gabe ulertu. Era berean, Mar-
tutene euskal nazionalismoaren his-
toria narratu bat bihurtzen da: na-
zionalismo horrek eman dizkigun
fruitu eta utzi dizkigun zamen his-
toria zehatz, fiabartu eta pertsona-
la idatzi du. Euskaldun denok bur-
muinean daramatzagun trauma eta
zoriontasunen historiak, istorio
xeheak, kateaturik kontatu dizkigu.

- Eta zein da ondorioa?

- Saizarbitoriarentzat euskal nazio-
nalismoa orain krisian dago eta bes-
te zerbait behar dugun zuhurtziaz
amaitzen du eleberria. Zehazkiago,
abertzaletasun horren muinean da-
goen galtzailearen kultura deskri-
batzen digu (nik, ‘kultura’ ordez, ‘lo-
gika’ erabiltzen badut ere). Garbi uz-
ten diguna da galtzearen historia
hori bukatu dela, baina era baikor
batean, ez baitu historia hori aban-
dontzen. Ez du esaten abertzaleta-
suna utzi behar dugunik, baizik eta
birpentsatu eta birformulatu egin
behar dugula, hurrengo belaunal-
diak aurrera aterako badu. Eta era
oso etikoan Saizarbitoriak esaten
digu galtzailearen logikak berak, ber-
tatik, sortuko dela geroa.

- Berak badaki zer ez den egin
behar.

- Bai, Martutene da euskal literatu-
1ak Jon Juaristiren ‘El bucle melan-
c6lico’ari eman dion erantzuna. He-
mendik idatzitako erantzuna da, ez
da New Yorketik edo Madrildik idat-
zia, amerikarrentzat edota espainia-
rrentzat. Gainera, hemen frogatzen
da eukal literaturan, seguru aski,
edozein beste idazlek izan ez duen
koherentzia etiko bat izan duela Sai-
zarbitoriak. 1969an idazten hasi eta
gaurdaino, joera etiko berari eutsi
dio, beste askok ez bezala, famatu
askok ez bezala. Hemendik pentsa-
tu du, hemendik idatzi du, ‘alfagua-
rizaziorik’ gabe. Ironia zera da, Sai-
zarbitoria dela daukagun eleberri-
gilerik onena, baina atzerrian, baita
Madrilen ere, gutxien ezagutzen di-
renetakoa dela. Eta gainera Martu-
tene-ren gaztelerazko itzulpena ere

ESANAK

Globalizazioa

«Saizarbitoriak oso garbi
utzi duena da, gure
globalizazioak Martutenen
hasi behar duela eta
bertan bukatu, lokala
beharko duelaizan»

Gatazka

«Gaur egun euskal
literaturak daukan
arriskurik handienetakoa
daterrorismoaren
‘pornografia’ egitea.
Gatazka exotizatzea»
Historia

«Loiola, Axular, Katalina
Erauso eta Lope de Agirre
batera aztertuta euskal
barrokoa egiazki zer zen
uler daiteken




